
AKN231T - Morphology and Syntax

About this Course Guide

Morphology and Syntax of Twi has been has been produced by The
University of Education, Winneba. All Course Guideas produced by
University of Education, Winneba are structured in the same way, as
outlined below.

How this Course
Guide is
structured

The course guide overview

The course overview gives you a general introduction to the course.

Information contained in the course overview will help you to
determine:

= What you will already need to know

= How much time you will need to invest to complete the course.
= The overview also provides guidance on:

What you can expect from the course.

= Study skills.

= Where to get help.

= (Course assignments and assessments.

= Activity icons.

= Units.

We strongly recommend that you read the overview carefully before
starting your study.

The course content

The course is broken down into lessons. Each lesson comprises:




Lesson 1 - Introduction to Morphology and Syntax  [Add unit title

here]

An introduction to the lesson content.

Lesson Objectives or outcomes.

Core content of the lesson with a variety of learning activities.
A lesson summary.

Assignments and/or assessments, as applicable.

Resources

For those interested in learning more on this subject, we provide you with
a list of additional resources at the end of this Course Guide these may be
books, articles or web sites.

Your comments

After completing this course we would appreciate it if you would take a
few moments to give us your feedback on any aspect of this course. Your
feedback might include comments on:

Course content and structure.

Course reading materials and resources.
Course assignments.

Course assessments.

Course duration.

Course support (assigned tutors, technical help, etc.)

Your constructive feedback will help us to improve and enhance this
course.

Course overview

Welcome to AKN231T Morphology and
Syntax

The course overview

This course introduces students to the morphology and syntax of Akan
Language. The morphology component covers the definitions,
identification, segmentation and distribution of the morphemes.

The syntax component studies the basic grammatical units of the Akan
Language, e.g. the sentence, the clause, phrases and word classed and
their various subclasses. Other classification of the morpheme according
to position, distribution and function will also be considered. There will
be a detailed study of the noun phrase as well as lexical nouns pronouns.

If the course is suitable for you, register online with the Department’s
officer

What you will already need to know. Theory of Morphology and Syntax.

Course outcomes

Upon completion of this course you will be able to:
= Identify the various grammatical categories of Twi

= |dentify the distribution of the various grammatical categories.

Outcomes

Samuel Sarpong 3

Timeframe

ﬁ Fourteen weeks

How long?

4 Samuel Sarpong

Lesson 1 - Introduction to Morphology and Syntax

Morphology and Syntax Defined

Outcomes

Terminology

Upon completion of this unit you will be able to:
= Understand what Morphology is?

= Various allomorphs

= Understand what Syntax is?

= The various positions each category can occupy.

PUT YOUR TERMINOLOGIES HERE

[Term description]

Morphology Morphology is the study of the internal struc-
ture of words.

Morpheme a morpheme is the smallest linguistic unit that has
semantic meaning

Allomorph An allomorph is one of two or more
complementary morphs which manifest a
morpheme in its different phonological or
morphological environments.

Syntax Is the

Samuel Sarpong 5

&€den ne Mbofologi: Kasa mu adesua bi a ekyere nsemfua nhyehyeee. Ne
titire no, ekyere asemfua mu asennua ne ne mmataho ahodoo a ebatabata
ho. Se yefa asemfua bi te se “osuani” a, asennua no ne “sua”. Mmataho

@ 9

no ne “o0” ne “ni.

Mbaofim: Moofim ye asemfua kumaa bi a nteasee wo mu. £ye kumaa a se

yehye mu a nteasee mma mu anaase ne nteasee. Momma yemfa nhwesoo

a ewo soro ha yi nkyerekyere dee yereka yi mu. Asemfua osuani bema

yen moofim ahodoo mmiensa. Weinom ne: “0”, “sua” ne “ni”. Saa

moofim ahodoo yi yehye emu biara mu a enye yie. Yenhwe asuafua “sua”,
(1P

so yentumi nka “su” ye asennua na “a” nso ye asennua anaa? Nokwasem
ne se asemfua “su” ne “sua” nni hyebom biara.

Alomofo: yetumi nya mmataho pii ma asennua bi a ne nyinaa nteasee ye
pe.

O + kua + fo

O + kua + ni

Se yehwe nhwesoo “fo” ne “ni” a ewo soro ha yi a, yehunu se ne nyinaa
€C_ 9

nteasee ye pe. Ne nyinaa rekyere baako kabea. Saa ara nso na “n” ne “m”
a ewo fam ha yi nso tee. Ne nyinaa rekyere daabi kabea.

N ko

M fa

Mofologi adesua ma yehunu mmataho ahodoo a nsemfua binom tumi fa
ne dee ntumi mfa. adeye asem see tumi fa daabi kabea nso edin asem
ntumi mfa. saa ara nso na edin asem tumi fa dodoo dodoo kabea a adeye
asem nso ntumi mfa.

Sentase: sentase ye adesua bi a ekyere senea yede nsemfua bi bobom ma
no ye okasamu. Ekyere asemfua biara debere wo okasamu mu. Saa

nhwesoo wei beboa yen ama yete asee yie.

Kofi ko afuom.

Edin adeye adin

6 Samuel Sarpong




Unit summary

@ Put your Summary here

Summary

Assignment

Put your Assignment here

Assignment

Assessment

@ Put your Assessment here
Assessment

AKN231T - Morphology and Syntax

Lesson 2 — EDIN (NOUN)

Upon completion of this unit you will be able to:
» Identify the various subcategories of nouns
» Know some affixes of nouns.

= How nouns are form from verbs.
Outcomes

1.0 EDIN (NOUN)

ribiara a ewo wiase. s ebia, mpa, sikan, onipa, Sapon, €dan, nsa,
mmepo, €koo , ne ade.

1.1 Din pa (Proper Edin)

Din pa ne din ahodoo a s€ yebo so pe a na atwe yeadwene
ako adec baako bi so, anaa onipa titire bi so. Din pa taa ye aman,
nkuro, nnipa asranaa ne ade din. S¢ €bia; Ghana, Adanwomase,
Sapon, Pra. Ghana ye oman a ewd abibire Edin ye
agyinaehyedee bi yede ma nnipa, mmoa, nnua, nnooma ne ade.
Edin gu ahodoo mmienu, Din pa ne Din hunu. Saa din ahodoo
mmienu yi nyinaa wo edinnsiananmu a €tumi si emu biara anan
mu. Ne korakora no, yedi edin ma bim atoec. Adanwomase ye
kuro bi a ewo Kwabre mantan mu. Sapon ye okyerekyereni a
otweree nwoma yi. Pra ye asuo bi wo oman yi mu. £se s¢ yehye no
nso sg, s¢ biribi (ohene, osoafoo, anaa dibre foforo bi) nti onipa bi
din hyeta oman bi mu a gtumi beye din pa.

1.2 Din hunu (Common Noun)

Din hunu nso ye agyinaehyedec a yede ma nnipa, mmoa,
nnua, nnooma s¢ din pa ara. Din hunu no bi ne krada a yewoo
asamasi anaa obenten. Se¢ ebia yewoo obi kwasiada nti ode
Akwasi anaa Akosua. Ofoforo nso din de Kwadwo anaa Adwoa efiri
se yewoo won Dwoada. Din hunu no bi nso ne abusua din bi te sg;
Birago, Sapon, Anin. Twifoo taa ka kradin ne abusua din bo mu s¢
ebia: Akosua Birago, Yaw Sapon, Kwaku Anin. Deg nti a yereka se
saa din ahodoo yi ye din hunu ne sg, kuro ne akuraa biara ase no,
edin bi te s Akwasi, Akosua, Kwadwo anaa Adwoa ne ade wo ho.

Adee baako a ewdo din hunu ho nso ne seg, bere biara chia
nkyerckyeremu. Se ebia; Yaw wo ho? Yaw Sapon wo ho? Yaw
Sapon a ote Adanwomase no wo ho? Saa nkyerekyeremu yi betumi
ako so ara kosi s¢ oniiko no bete onipa potee a yereka ne ho asem
no.

1.3 Edin a yemfa yen ani nhunu (Abstract Noun)

Twifoo wo edin ahodoo bi a yemfa yen ani nhunu. Saa edin
yi bi ne; ohia, odo, ayamye, papaye, atoro, ahohwie, gyidie, odwoo,
awo, ohaw, amanee ne ade. Mpen pii no yede yen adwene na €bu,
na ebi nso ye nkatedec.

1.4 Edin a yetumi kan (Count Noun)

Edin bebree wo Twi mu a yetumi kan. Deg yetumi kan no,
wobghwe na nsianimu no tumi sesa. Nhwesoo;

akoko nkoko
odwan nnwan
eboo aboo

1.5 Edin a yentumi nkan (Non-count)

Saa ara nso na edin no bi wo ho a yentumi nkan. Weinom
ne nnooma bi te s€ ankaa, abrobe, nsoroma, egya. Nnipa akwaa bi
te s€ ano, €se, nwi, nsa, €enan ne adee. Saa din a yentumi nkan yi
bi wo ho a yesusu. Nhwesoo; nsuo, esam, nsa, ne dec ekeka ho.

1.6 Edin a nkwa wo mu ne deg nkwa nni mu
(Living and non-living things)

Yebetumi akye edin a ewo Twi mu mmienu; edin a nkwa wo
mu ne nea nkwa nni mu. Edin bi te s€ €dan,eboo, dua, mpaboa,
ataadee, mpa, sika ye dee nkwa nni mu. Saa edin a edidi so9 yi
nso yefa no se nkwa wo mu; obosom, 9saman, mmoa ne nnipa.

1.7 Edin a yede ma akuoakuo

g

Edin foforo bi nso wo ho a, eno dee yemfa mma nnooma
nkorenkore, na mmom akuoakuo: s€ ebia: Oman, abusua, kwaec.
Edin ahodoo a yeabobd so09 yi nyinaa ye edin a yede ma ekuo.

1.8 Nsianimu ne Nsiakyire

Edin dodoo no ara a swo Twi mu wo asennua ne nsianimu
anaa nsiakyire.

1. Edin nsianimu tumi ye anom atweredec te s¢ a-, e-, €-, 0-, 0-, anaa
hwenemu deg bi te s€ m-, anaa n-. Etumi nso ba s¢ anom ne
hwenemu atweredee tumi bom ye nsianimu. Nhwesoo

a-; a-taadeg, a-daka, a-boa

e-; e-tuo, e-fie

€-; €-dan, e-ba

0-; O-nipa, o-wura

9-; 9-da, 9-hene, 9-bofo

am-; am-pe, am-pa, am-fo

m-; m-frama,m-moa, m-paninfod
an-; an-kaa, an-toa, an-toboro

n-; n-sa, h-taadeg, n-nipa

3. Edin nsiakyire ye atweredec anaa nsem bi a yede si edin bi akyi.
Nsiakyire ahodoo bi ne deg edidi so9 yi;

-foo; Abosua-foo, omani-foo, asore-foo
-ni; Asante- ni, sukuu-ni, sika-ni, ohia-ni
-wa; dade-wa, wadu-wa, ababaa-wa.
-waa; Asante-waa, kyei-waa, Sce-waa
-eg; pre-eg, awie-ec,adesa-ec.

-ba; brode-ba, sekan-ba.

-i€; nsusu-ic, apue-ic, sumi-ic.

10

Se yehwe nhwesoo a ewa soro ha yi a, yebehunu se nsiakyire -foo
ne —ni ye dec yede ama nnipa nko ara. Nsiakyire “-foo” ye baakofoo
kabea. Etumi nso ye dodoo kabea nso. s¢ ebia;

Baakofoo
Obusua-ni
Sukuu-ni
Ohia-ni

1.9 Edin Nhyehyeee

Dodoo

abusua-foo

asukuu-foo

ahia-foo

Edin biara a ewd Twi mu no wo nhyehysec. Dodoo no ara
na efiri adeye mu. Edin bi nso ho a yenya no wo edin asem foforo

mu.

A. Edin a yenya firi adeye asem mu.

1. Deg edikan a yebeka ho asem no ye adeye a yede anom atweredec

na esi adeye asem no anim.

Nhwesoo

Adeye

sa
pra
som
ko

didi

a—didi

2. Yebetumi nso anya edin wo €bere a yede nsianimu ne nsiakyire asi
adeye asem bi anim ne akyire.

Nhwesoo
Adeye
soe

nom

bo

Edin
a-soe-ec

a—nom - eg

a-bo-ec

=

3. Okwan foforo nso ne s yede ehwene mu nnyegyee besi adeye
asem no anim na afei yede anom nnyegyee besi akyire.

Nhwesoo

Verbs Edin

Susu n —susu - ec
ko n-ko-ec
sae n—sae - ec

4. Yebetumi nso de adeye asem mmienu abd mu ama no aye edin.

Nhwesoo
Adeye Edin
S0 + hwe sohwe
gye + di gyedi
5. Yetumi nso de adeye asem ne edin bi bom ma yenya edin foforo bi
te se.
Adeye Edin
kyere + ase nkyercasec
si + ho nsiho

s€ yeyi nkabomu no si nkyen a yebehunu se yede ehwenimu
nnyegyee Nso asi anim mu ansa na yerenya edin no.

6. €to mmere bi nso a adeye asem ne ayetia nso tumi bom ma yenya

edin. s€ ebia
we + dadee awennade
gye +oman Agyeman
hye + nkom Nkomhye
si + dan dansie
ton + ade adeton.

7. Saa ara nso na adeye asem “ye” ne nkyerekyeremu bi tumi bom ye

edin bi te sg;

kese + ye

keseye

12

di + aduane aduanedie
sua + nyansa nyansasua
kyere + aboa aboakyere

B. Nea £to so mmienu no fa edin asem ho.

8. Yetumi nya edin firi edin asem dada bi mu.

Nhwesoo

Mmrato mmrato -foo
adeton adeton - foo
dansie dansi - foo

Nea yerekyere ne sg, saa din yi wo ho dada a enyina ho mma
nnipa. Asemfua ‘fod’ a yede abata ho no na ama no agyina ha ama
nnipa.

9. Yebetumi di asemfua “wa”a ekyere seg biribi sua anaa se biribi ye
ketewa nso asi edin bi akyi ama yenya edin foforo.

Nhwesoo

dade + wa dadewa
wadu + wa, waduwa,
ababaa + wa ababaawa.

10. Twi wo nsiakyire foforo bi nso wo ho a, s€ yede si edin asem akyi a
€ma yenya din mma mmaa.

Nhwesoo

Asante + waa Asantewaa
Kyei + waa Kyeiwaa
See + waa Seewaa
Kwakye + waa Kwakyewaa

11. Edin no bi nso wo ho a eye edin mmienu na yeka abom. se ebia;

nantwi + nam nantwinam
nyame + dua nyamedua
asore + dan asoredan

5|

12. Nsiakyire ‘-ni’ nso, yetumi de si edin bi akyi ma edane edin foforo

a erekyere nea onipa bi firi.
Nhwesoo
Nkran + ni nkrani
Asante + ni Asanteni
Fante + ni Fanteni

13. €to mmere bi nso a, yetumi de nsiakyire ‘-ni’ ne ‘-fod’ si edin bi akyi
a enkyere deg asomasi firi na na mmom nea oye. s¢ ebia ;

sika + ni sikani
ohia + ni ohiani
abusua + foo abusuafoo

14. Yesan tumi nya edin wo ebere a yede edin bi ne ne
nkyerekyeremu abo mu, te s¢ ;

akoko + bereg akokoberee
aboa + funu aboafunu
nsem + hunu nsenhunu
nsem + bone nsemmone

15. Afei yetumi de okasamu bo mu baako ma edane edin.

Nhwesoo.
Oko de foro boo Okoforoboo
Hwe ase a mmo Hweaseammo
Ope me see Opemesee
Odo ye wu Odoyewu
Asem pa na ye Asempanaye
Asem da ho Asennaho

Afei momma yenhwe saa nsem yi nso €. Asem ben na yebeka afa
ho?

apata apa

14

bonka cka

obommofoo  obofoo

mmepow mmew
bi ebi

yi oyi

no €N0O

Nhyehyeee ben na ewd ho?

Ne nyinaa nka mfua no, se yeka s¢ asemfua bi ye din a na es¢ s¢
yehunu saa su a edidi so9 yi bi wo ho;

1. Edin tumi nya dodoo kabea. S¢ ebia;

Akonnya nkonnya

€boo aboo

oyere ayerenom

sukuuni asukuufoo ne ade.

2. yetumi de edinnsiananmu gyina ho ma edin.
nhwesoo

Yaw Sapon a otweree nwoma vi firi Adanwomase.

Dee m’asene aseg yi nyinaa ye edin a yebetumi de edinnsiananmu
a(no) asi anan mu. S¢ eba saa a yebenya

Ofiri odanwomase

3. Deg €to so mmiensa ne sg, edin tumi nya oyikyere (Determiner)
wo ne nkyen.

Nnhwesoo
aboa no awu.
Abofra no ada.

Opanin no nim nyansa dodo.

5

Saa nnooma mmiensa yi na ema yehunu se asemfua bi ye edin wo
Twi kasa mu.

1.10 Edin dwumadie.

Edin tumi di dwuma s¢ oyefoo anaa oyetia.

Unit summary

@ There are various
Summary

Assignment

Kyerekyere dee edidi soo yi mu tia bi

1. Din pa 2.Edin a yemfa yen ani nhunu 3. Edin a yetumi

kan.
Assignment
Assessment
@ 2 marks for each
Assessment

16

Lesson 3 - ADEYE (VERB)

Upon completion of this unit you will be able to:
= Identify words in Twi

=  Know the various tense and aspects of Twi verb.

Outcomes

ADEYE

Adeye ne okasamu mu nsem bi a ekyere biribi a oyefoo bi
reye. Etumi nso kyere bere ne tebea.

Wei ma yehunu sg adeye wo mu ahodoo mmienu wo.

(a) Deg ekyere biribi a oyefoo bi reye. S¢ ebia;
) pia — Akosua pia adaka no.
(ii) dua - Yaw dua aboroo no.
(ii1) kom — Kwaku kumm obopon
>iv) do - Kofi ado mfikyire ho nyinaa.
(b) Det ekyere tebea a biribi wo mu.

(il so  -adaka no so.
(i)do - nsunodo.
(iii) ware - dua no ware.

(iv) ye - Oye kokoo.

2.1 €deen na ema yehunu s¢ nsemfua a yeasensan aset yi ye
adeye?

Ano yie a edi kan ne sg, se yedane okasamu a ewd soro ha
yi mu biara ko daabi anaa ngoo kabea mu a, nsemfua a yeasensan
asec yi mu biara besesa ne su ama yenya deg edidi s09 vyi:

—
| 17

Det ekyere biribi a oyefoo bi reye a ewd daabi kabea mu:
(ila) ampia — Akosua ampia adaka no.
(iia) nnua - Yaw nnua aboroo no.
(iiia) ankom — Kwaku ankumm obopon
(iva) nno - Kofi anno mfikyire ho nyinaa.

Det ekyere tebea a biribi wo mu a ewd daabi kabea mu:
(ia) nso - adaka no nso.

(iia) nno - nsu no nna.

(iila) nware - dua no nware.

(iva) nye - nye kokoo.

Det €to so mmienu a ebema yehunu se asemfua bi ye adeye ne sg,
saa asemfua no tumi fa edinnsiananmu ye nsianimu.

(ib) Mepia adaka no.
(iib) Medua aboroo no.
(ivb) Mekumm obopon
(ivb) Medo mfikyire ho nyinaa.
Deg¢ ekyere tebea a biribi wo mu.
(ib) €so
(iib) €do
(iiib) Eware

(ivb) Eye kokoo

2.2 Adeye ne Edin Nkutahodie

Nkutahodie pii na eda adeye ne edin ntam. Okasamu biara
wo edin ne adeye, nanso adeye ne nsemfua a yentumi nya wo
okasamu mu anaa se ¢ho hia pa ara wo okasamu biara mu. Ne
nkyeremu ara ne sg, adeye nko ara tumi gyina ho se okasamu. Afei

18

(@)
(b)

adeye bi su ma yenya edin baako, mmienu anaa mmiensa wo
okasamu bi mu.
Nhwesoo:

Se yehwe kasa no mu a, yetumi hunu se adeye nko ara tumi gyina
se okasamu a edin biara nka ho.

Nhwesoo
(Wo) Bra
(Wo) ko
(Wo)gyina ho
Saa okasamu yi wo oyefoo a ene “wo” nanso yentaa nka wo okasa
no mu. Deg nti a eba no saa ne s¢ ewo ohye kabea mu.
Adeye a efa edin baako:
Kofi aba. (edin baako a gye oyefoo)

Adeye a €fa edin mmienu te se:

Kwuku boo baolo no. (edin mmienu a baako yi oyefoo ne
baako nso ye adeye.

Adeye a €fa edin mmiensa te se:

Yaw maa Ama sika. Edin mmiensa no ne Yaw, Ama ne
sika. Yaw ye oyefoo, Ama ye ogyefoo enna sika ye ayetia.

2.3 Adeye Asem Mmataho (Verbal Affixes)
Twi kasa mu no, adeye asem tumi nya nkyekyemu ahodoo
mmignsa. Weinom ne:

Asennua (asem no dua no ankasa anaa mofiim titire.
mofiim kumaa a edi asennua no anim.

(d)  mofiim kumaa a edi asennua no akyi.

Nea yeka yi ma yehunu s¢ adeye asem wo mmataho titire mmienu.
Weinom ne nsianimu ne nsiakyire. Saa mmataho yi tumi ye
edinnsiananmu, nkommae¢ anaa adeye kabea no mu bi.

Adeyt asem nsianimu

=|

Adeye asem nsianimu ye mofiim kumaa a etumi si adeye asem anim.
Saa nsianimu yi tumi ye edinnsiananmu, nkommaeg anaa adeye
kabea no mu bi.

1. St edin asem a ewd okasamu bi mu ye edinnsiananmu a €ye
oyefoo a, enea ebeye mmataho ma adeye asem no. Nea yerekyere
ne sg, s€ yenya okasamu bi te sg;

Kofi baa ha.
Na yede edinnsiananmu si kofi anan mu a, yebenya;
Ono baa ha.

Twi kasa mmara kyere sg, ebere biara a edinnsiananmu a
eye oyefoo ne adeye asem behyia no ese s¢ yetwere bom. Saa
mmara yi na éma yenya;

Obaa ha.

Edinnsiananmu no mmoano nie:

Edinnsiananmu Nsianimu

Me me- s¢ ebia Mebaet
Wo wo- st ebia Wobaes
Jno O-se ebia Obaet
€no €-sc ebia Ebaet
Yen ye- s¢ ebia  Yebaet
Mo mo- s¢ ebia Mobaet
won wo- s€ ebia Wabaee

2. Adeye asem nsianimu bi nso tumi daakye kabea. Yede nsianimu
“be” na esi adeye asem anim ma no di saa dwuma yi. S ebia;

Kofi beba okyena.
Abenaa benom nsuo no.

Daakye kabea bi nso wo ho a yede mofiim “rebe” na yede si adeye
asem no anim:

Kofi rebeba okyena.

Abenaa rebenom nsuo no.

20

St yehwe saa mofiim ahodoo mmienu yi a, yehunu se adeye asem a
ene mofiim “rebe” nam no ye ben sene dec ene mofiim “be” nko ara
nam no.

3. Nsianimu be ne ko nso yetumi de si adeye anim ma gkyere anamon
a oyefoo ti retu anaa otuec.

Nhwegsoo

(a) Ama betoo ankaa.
(b) Ama kotoo ankaa.

okasamu (a) no rekyere s€ Ama firii baabi baa yen nkyen ansa na
areto ankaa no. okasamu (b) a €to so mmienu no nso rekyere s¢
Ama firii yen nkyen koo baabi ansa na oreto ankaa no.

4. Mofiim a ekyere Ensii kabea nso tumi ye nsianimu ma adeye asem.
Ensiic kabea agyinahyedes “re-".

Nhwegsoo

(a) Ama reto ankaa.
(b) Kofi reko nsuo.
(¢) Yaw rekom aboa.
5. Mofiim foforo a yebeka ho asem ne mmataho a ¢kyere aysasie. Saa
mofiim yi agyinahyedet ne “a-“

Nhwegsoa

(a) Ama ato ankaa.
(b) Kofi ako nsuo.
(d) Kwaku adi aduane no.

(e) Yaw akom aboa.

6. Mofiim a etwa too a yebeka ho asem ne mmataho a tkyere daabi
kabea anaa ngoo kabea. St ebia:

Kofi nni aduane no.

Kwaku nko afoum.

Yaw nkom aboa.

Abenaa mfa sika no.

Yede mofiim n- anaa m- na etaa si anim.
Adeye asem nsiakyire

Adeye asem nsiakyire ye mofiim kumaa a yedi si adeye asem akyi.
Saa mofiim kumaa a yedi si edin asem akyi yi tumi kyere twum

—

kabea. S¢ ayedec anaa okyerefoo ntoa adeye asem no so a, enea
yetwe atweredee a etwa adeye asem no to no mu:

Kofi dii aduane no nyinaa.
Kwaku koo afuom
Yaw komm obopon.

—-i, -0, ne -m a ¢toa adeye asem di ko ne kom so no rekyere twam
kabea.

Se ayedee anaa okyerefoo toa adeye asem no so a, enea yede
atweredes i/ie anaa e/et na ekyere. S¢ ebia:

Kofi die(g).

Kwaku koe(g)
Yaw komiig.

2.4 Adeye Kabea Ahodoo

Daa Kabea - wei kyere biribi su anaa ne biribi tebea: se ebia:
Odan no so. Obaa no pe kasa. Abofra no s€ n’agya.

Mprenmpren Kabea — wei kyere biribi a Onipa (Oyefoo) no gu so
reye. Ekyere bere nso. Se ebia; Mefere. Menni sika. Mapon sukuu.
Ensiic Kabea - ekyere biribi a ereko soo wo bere a oyofod no
rekasa. ensiic kabea biara wo “re-” wo okasa no mu. yede “-re” no
bata adeye nsem no ho: - Orekasa. Oredidi.

Ayeasie Kabea — wei kyere adeye nsem bia a etwaamu nkyeree
koraa. yenya “a-" wo mu bere biara: s€ ebia: m’adidi. M’ayi metiri
nwi. wato aduane no.

Twam Kabea — wei s€ adeye asem a yeyeee akye. s€ ebia:

(iYOboo ayowa no.
(ii))Yekumm akoko no.
(iillMeboo mpaec ansa na yerebo yen ano twedec.

(1] “r
|

S¢ “e” anaa “i” twa adeye asem bi to wo Akuapem kasa no mu a
wotaa de “€” toa so wo Asante de€ no mu.

Akuapem Asante

fae faee

koe koeg

kae kaee
dii diie
Sii siie
bui buie

6. Adeye - ntoasoo: Adeye ntoasoo ye adeye bi a edi foforo bi so na

10.

eye nea edi anim no ntoasoo, ne botaec anaa nea efiri mu reba.
Ewo afaafa mmienu a yedi nsianimu —a na ekyerg, s¢ ebia;

(i) Meregyina ha atwen no.
(i) Merehwehwe abofra bi asama no.

(iii) Meresiesie me ho ako.

Daakye Kabea |: wie ye adeye nsem bi a eckyere dec ebekd so
daakye bi. se€ ebia: (i) Mewie sukuu a meye Okyerekyereni. (ii)
Meduru Adanwomase a meto Kente. (i) Menyin a meware.

Daakye Kabea Il: wei kyere biribi a erenkye koraaa na onipa ko no
aye. Bere biara yenya “rebe-” wo asem no mu,se ebia: (i)
Merebedware ada. (i) Merebedi nansa wo wo nkyen. (iii)
Orebetwere nsohwe no ansa. Nkekaho: Daakye Kabea | ne Il no
nyinaa ngoo (daabi) keba ye pe (“re”+’n"+asem no dua).

Ohye Kabea I: weinom ne okasa no mu adeye nsem bi a ohye wo
mu. st ebia; (i) twen me. (ii) fa bra ha. (iii) dware ansa na wada.
(iv) gyina ho.

Ohye Kabea Il: weinom ye okasa no mu adeye nsem bi a yeka de
fa obi foforo s09, anaa se wode soma obi foforo s onkoye. se ebia;
(i) koka kyere no se ontwen me. (ii) koka kyere no s€ omfa bra ha.
(iii) Gyae no ma no nko.

Unit summary

/iy,

Summary

Adeye asem ye ...

Assignment

KJDKSJFSDJS 2.5 Nsemmisa

1. €deen ne adeye asem mmataho. Ma
adeye asem mmataho nnan

] na kyerekyere mu ma no nto aso mu.
Assignm

And

Assessment

@ 2 marks for each definition.

2 each for each explanation .

Assessm

And

Lesson 4 - EDIN NKYEREKYEREMU
(ADJECTIVE)

Upon completion of this unit you will be able to:

= Identify words in Twi
= Know the various tense and aspects of Twi verb.

Outcomes

EDIN NKYEREKYEREMU (ADJECTIVE)

Edin nkyerekyeremu ye nsem nkorenkore anaa nsem bi a yede
kyerekyere edin mu. Twi kasa mu no, edin nkyerekyeremu taa di
edin asem akyi. S¢ ebia:

(a) Akonnwa ketewa
(b) Onipa tentene
(d) Obaa kokoo

3.1 Nkyerekyeremu su
1. Se nkyerekyeremu wo baakofoo kabea mu a enni nsianimu.

baakofoo kabea Dodoo kabea
(Akonnwa) ketewa (Nkonnwa) Nketewa
(Onipa) tenten/kesee  (Nnipa) Atenten/Akesee
(Obaa) kokoo (Mmaa) Nkokoo

Nkyerekyeremu ahodoa no bi nso na edidi so9 vyi:

baakofoo kabea dodoo kabea
Sini Asiniasini
Papa Apapa

il

1.

Ketekete Nketenkete
Fitaa Mfitaamfitaa
Dada adada

Se yehwe saa nhwesoo yi a, yehunu se nkyerekyeremu nam
nkakuho ne nsianimu so na enya dodoo kabea.

Se nkyerekyeremu no boro asemfua a, yede “a” si so dua. Sg ebia:

(a) Dua a esi me dan akyino abu.

Okasamu titire no ne:

“Dua no abu”. “a esi me dan akyi” ye nkyerekyeremu a ekyere faako
a dua no sie.

(b) Onipa a yehyia no no ye Sofo.
Okasamu titire no ne:
“Onipa no ye Sofo”.
“a yehyia no” no kyere onipa kora a yehyia no.
3.2 Nkyerekyeremu a etumi ye edin adwuma
Nkyerekyeremu bi wo ho a etumi ye edin adwuma.

Nhwesoo:

Maame Birago, aniedenfoo no amma sukuu.
Oduro, yen abusuapanin no ko kumase.
Sapon, yen kyerekyerefoo no ho ye ahomete.

Maame Birago, Kyei ne Sapon ye din. S¢ enni ho a asem no to
asom. Saa ara nso na st yeyiyi nkyerenkyeremu (Aniedenfoo no,
yen abusuapanin no, kyerekyerefoo no) nsem no firi ho a nteasee
wo okasamu ahodod no mu.

3.3 Nkyerekyeremu a yenya firi nsemfua foforo mu
Saa ofa yi yebehwe nkyerekyeremu a yetumi nya firi nsemfua foforo
mu.

Edin nsem bi tumi de dwuma se nkyerekyeremu. Se ebia: Ohiani,
Obusufoo,0Onyansafoo. Se ebia:

(a) Ohiani

Maame hiani no...
(b) Obusufoo

Papa no ye obusufoo.
(d) Onyansafoo

Abofra nyansafoo...

Ewom se saa nsem yi ye din deg nanso erekyerekyere edin ahodoo
a ene Maame, Papa ne Abofra potee a yereka ne ho asem no mu.

2. Edin nsem bi wo ho a ne nkakuho dane nkyerekyeremu.

Nhwesoo
(a) Nsuo
Nkwa no ye nsuonsuo.
(b) Nkasee
€nam no ye nkaseenkasee.
(d) Apo
Ahwedeg no ye apoapo.

3. Yewd adeye nsem bi a ne nnanemu tumi ma yen nkyerekyeremu.

Nhwesoo:
Adeye Nkyerekyeremu

ware tenten
bere kokoo
biri tuntum
e(ye) papa
SO kesee
sua ketewa
do donkodonko

8

3.4 Nkyerekyeremu dibere wo okasamu mu

Nkyerekyeremu wo dibere ahodod mmienu wo Twi mu.

Nea ewo din kasasin mu (Attributive)
Nea enni din kasasin mu (predicative)

1. Nkyerekyeremu a gwo din kasasin mu no bata edin ho pee. Bere
bi ara no edin ba na gno nso aba.

Nhwesoo:
(a) Obaa kokoo no baa ha.

(b) Dua keseg no abu.

Nkyerenkyeremu nsem bi wo ho a saa mmara wei nko ara na edi
so0o( €bata edin asem ho peg).

Nhwesoo.
Hema: Anopa hema.
Ketekete: Awia ketekete
Bone: Akwadaa bone.
Hunu: asem hunu.
Ne saa nti eye mfosoo wo okasa no ho se obi beka se:
*Hema: Anopa no ye hema.
*Ketekete: Awia no ye ketekete.
*Bone: Akwadaa no ye bone.
*Hunu: asem no ye hunu.

2. Nkyerekyeremu a enni din kasasin mu no de asemfua “ye” na edi
dwuma.

(a) Obaa no ye kokoo.
(b) Dua no ye keses.

Nkyerekyeremu ahodoo a edidi soo yi nso ntumi mma wo din
kasasin mu.

Nhwesoo:

Aniso: akyedee no ye aniso.
Na: Sika ho ye na.
Duru: adaka yi mu ye duru.
Den: Nsohwe yi ye den.
€ha nso okasa no mma kwan s¢ yebenya deg edidi soo yi:
*Aniso: akyedee anisa no
*Na: Sika na no
*Duru: adaka duru no
*Den: Nsohwe den

3. Nkyerekyeremu bi nso wo ho a gtumi di saa nhyehyeee mmienu
yi nyinaa so.

Nhwesoo:
A (i) Maame tuntum
(i) Maame no ye tuntum
B (i) €dan kesee
(ii) €dan no ye kesee
D (i) Obarima tiatia
(ii) Obarima no ye tiatia
Nkyerekyeremu Dwumadie

Nkyerekyeremu dwumadie ne se ekyerekyere din mu ma yehunu din
potee a obi reka ho asem.

Nkyerekyeremu san tumi di tiri wo din kasasin mu.
Nhwesoo.
(a) (i) Akoko fitaa no awu
(ii) Fitaa no awu

(b) (i) Nnipa tenten no aba

2|

(i) Tenten no aba
(i) Nwoma tekewa no da ho.

(i) Tetewa no da ho.

Unit summary

/2y,

Summary

Assignment

2.5 Nsemmisa

1. €deen ne adeye asem mmataho. Ma adeye asem mmataho
nnan na kyerekyere mu ma no nto aso mu.

Assignment

Assessment

@ 2 marks for each definition.

2 each for each explanation .

Assessment

Outcomes

Lesson 5 — EDINNSIANANMU
(PRONOUN)

Upon completion of this unit you will be able to:
= [dentify words in Twi

= Know the various tense and aspects of Twi verb.

EDINNSIANANMU (PRONOUN)
Dinnsiananmu ne nsemfua bi a yede si edin anan mu.

Baako Kabea Dodoo Kabea

I —me yen
Il —wo mo
[I1—3Ono/€no won

Twi kasa mu no, yede edinnsiananmu a €ye oyefoo no bata adeye
asem no ho. se¢ ebia; meko, woko, oko (ono-ko, yeko (yen-ko),
moka, woko (won-ko) wafa (ono-afa) ewd (eno-wo).

nhwesoo; wafa ha. €ye me dea. Nanso s¢ edinnsiananmu no
nye de€ egyina ho ma biribi anaa s€ onipa potee, s¢ ebia: Oyi, obi,
ebi, obiara a, yete ene adeyo asem no mu sedee yetwere din ne
adeye nsem no ara; sc ebia: Obi afa ha. Oyi ye me dea. Obiara
nyaa bi.

Twi kasa mu no yebetumi si edinnsiananmu bi so dua. s€ ebia;
(i)Ono na okoo ho. (ii) Yen na yebaa ha.

Twi kasa mu no, yetumi de edinnsiananamu “yen” a €ye dodoo ka-
bea ma “me” no ye okasamu wo ebere a enkyere nnipa potee. se
ebia; (i)yeakye no. (ii) Yeannoa kosua no.

Yewo edinnsiananmu a oyefod no ne oyetia no nyinaa kyere onipa
baako anaa kasa fa nipa koro no ara ho. nhwesoo;

(i) Odo ne ho.

(i) Yeresiesie yen ho.

=

Wei na borofo kasa mu no yefre no “Reflexive” no. Twi kasa mu
dea, st yefa edinnsiananmu a ahodood no a, na yede asem “ho” aka
ho. Wie ma yenya biribi te sg;

me ho yen ho
wo ho mo ho
ne ho won ho
Odedec
me me papa
wo WO papa
ne ne papa

Se edinnsiananmu no ye odedeg a, (9)no/(€)no no sakra ye “ne”
senea ewd soro ha yi. Odedec asekyere ara ne se¢ yede edin
rekyerekyere edin mu. St ebia; Odan anim, nnipa nsam, ne nan,
ne ade. Mmra a ewd odedec ho ne sg, edin a €to SO mmienu no s€

a2’ na gye nsianimu a, €eno deg “me” anaa s¢ “ne” no, yegya €nne

[Pl

nnyegyee “e” no. nhwesoo;

me ani m’ani ne ano n‘ana

me ano m’ano ne ani n’ani
me afono m’afono ne afono  n’afono
me aso m’aso ne aso n’aso
me atiko m’atiko ne atiko  n’atiko

s¢ edinnsiananmu no ye oyetia a, “eno” ne “ono” no nyinaa sakra
ye “no”. nhwesoo.

mehunuu Afua
Mehunuu no
mato akoko bi

meku no adi boronya

7. Twikasa wo edinnsiananmu a yede bisa asem. s¢ ebia;

hena/hwan — hwan na obaa ha?

8.

ehe - €he na wohyiaa no?
aden - aden na woresu?
edeen - £degn asem?

“‘Demostrative Pronuon” - Yetaa de “yi” anaa “no” ka onipa anaa
biribi a eben yen anaa se emmen yen ho asem. se ebia;

(i) abofra yi ho ye fe.
(ii) abofra no ho ye fe.

Saa ara nso na edinnsiananmu “ha” ne “ho” nso tumi ka beaec bi
ho asem.

Okoo ho / ha.

Yewo edinnsiananmu ahodoo a yede si nnipa din anan mu, nea
yede si nnooma din anan mu ne nea yede si beaec bi din anan mu.

(A) nea yede si nnipa din anan mu.
oyi — Oyi na ofaec

obiara — Obiara beko bi.

ehefoa - ¢hefoo na ebaa ha?

hwan — hwan na ebeko?

obi — obi aba ha?

baahe — wohyiaa nnipa baahe?

(B) Nea yede si nnooma anan mu.
dekodeg - wahunu dekodeg no?
edecben - edesben na emmaa da”?

Saa — saa na

|

Unit summary

/Ay,

Summary

Assignment

2.5 Nsemmisa

1. €deen ne adeye asem mmataho. Ma adeye asem mmataho
nnan na kyerekyere mu ma no nto aso mu.

Assignment

Assessment

@ 2 marks for each definition.

2 each for each explanation .

Assessment

Lesson 6 ~ADEYE MU KYEREFOO
(ADVERB)

Upon completion of this unit you will be able to:

Outcomes

ADEYE MU KYEREFOO

Adeye mu kyerefoo ye nsem bi a yede kyerekyere adeye
asem bi mu. Adeye mu kyerefoo tumi kyere beaeg, bere, yebea ne
botaec. S¢ ebia;

Onante bokoo
Yebehyia anopa

Nsemua mmienu a masensan asie wd soro ha yi ye adeye mu
kyerefoo. Asemfua bokoo rekyerekyere senea Oyaako no si nante
mu. Saa nso na asemfua anopa rekyere bere koro a asomasi ne
Obenten behyia. Enti nsemfua bokoo ne anopa rekyerekyere adeye
nsem nante ne hyia mu.

5.1 Adeye mu kyerefoo ahodoo

5.1.2 BEAEE: Wei kyere baabi anaa se¢ beae¢ bi a yeye biribi. Se
ebia;

€ha na mefiri.
Mehyia no wo Simpa.
Eha ne Simpa ye beaeg a ekyere nea biribi siet.

5.1.3 BERE: Wie kyere bere a yeye biribi. Se¢ ebia;

Omanpanin Kufoo bere so na apomuden nsiakyibaa no
baee.

Okyena yebehyia wo aseredan ho.
5.1.3 YEBEA: Wei ne nsem a yede kyere adeye bi yebea. Se ebia;
Onante breoo.

Yede anieden yee adwuma no.

il

5.1.4 BOTAEE: Wei ne botaeg nti a obi reye biribi. S¢ ebia;

N’ahobraseg nti ne mfefoo pe n"asem.

Ne sika nti ommu hwee.

5.1.5 ANOODEN: Wei ne nsem bi a ekyere adeye anaa tebea bi
anooden. Sg ebia;

Mmofra no didi dodo.
Odi hia buroburoo.

5.1.6 DODOO: Wei ne nsem bia ekyere mpen dodoo a yeye biribi
anaa asem bi ba. Se ebia;

Wakosra no mprensa.
Wahu no pen?

5.1.7 AMPAYE/AKYINNYEGYEE: Wei kyere se yebu adeye bi a
yeka ho asem s¢ eye ampa  anaase akyinnyegyee bi wo ho. Seg
ebia;

Ebia: Ebia wada anaa waif adi.
Kohwe ne dan mu ho, ebia a owo ho.
Gyama: Gyama oko afuom.
Sesee: Sesee waif afi.
Ampa: Asem a Kofi kaee no ye ampa?

Twi kasa nam akwan hodoo pii so na eyi adeye mu kyerefoo adi.
€mu bi ne nea edidi s09 vyi;

Yenam nsemfua bi te sg, koraa, dodo, pa ara, ne ade so yi adeye
mu kyerefoo kyere.

Twi kasa tumi fa edin ne bere so da adeye mu okyerefoo adi. Se
ebia; Obaa ha nnora.

Mehyia no fie.

Obaa ha dwoada no.
Yetumi nam adeye so yi adeye okyerefoo adi. S¢ ebia;

Otaa ba ha.

Masusu saa amma no.

4. Yetumi name din nkyerekyeremu so yi adeye mu kyerefoo adi.

Oboo no kese.

Okasa nyaa.

5. Yetumi de edin ne “mu” nso tumi yi adeye mu okyerefoo adi. Se
ebia;

Oyee no nyansa mu.

Okasa gyimii mu.

6. Saa ara nso na yetumi de asem “de” nso yi adeye mu kyerefoo adi.

S¢ ebia;
Ode abotare yee adwuma no.
Ode nyamesom boo ne bra.
Kofi de nyansa sisii abofra no.
Unit summary
Summary

Assignment

2.5 Nsemmisa
1.

Assignment

Assessment

@ 2 marks for each definition.

2 each for each explanation.

Assessment

Lesson 7 -PREPOSIHYIN (PREPOSITION)

Upon completion of this unit you will be able to:
Outcom
es

PREPOSIHYIN

Preposihyin di edin kasasin anim (etumi ye edin asem baako pe
anaase edinnsiananmu). S¢ eba saa a preposihyin no ne edin
asem no bom ye okasamu baako (Crystal 1991:275).

Quirk ne Greenbaum (1973:143) nso tweree se preposihyin de
ayonkofa ba nnooma mmienu ntam, ayonkofa n bi ne seg
preposihyin ne edin asem bom ye kasasin baako.

Nea yehwe yi ma yetumi ka se preposihyin ye nsemfua bi a edi
edin asem anim na ene no ye kasasin baako. Wei nti na
nhwehwemufoo binom susu se yenfre no animgyina no; edin
animgyina. Adec a es€ s€ yehye no nso ne sg, preposihyin kasasin
biara wo edin asem wo mu. nhwesoo;

Merekoda wo fie
Kofi nante sc obaa
Kofi baa ha gye Ama

Preposihyin kasasin ahodoo a ewo soro ha yi nsemfua masensan
aset no.

Afei momma yenhwe nsemfua bi a etumi ye preposihyin wo Akan
kasa mu.

Akan kasa mu no, yewo nsemfua nnan bi a €ye edin nsianimu yi.
Weinom ne nsemfua wo, sg, gye (s€) ena beye. Yebehwe saa
nsemfua a yabobo soo yi mu mmaako mmaako.

6.1 €deen na ema yehunu saa edin animgyina

Akan kasa mu no asemfua biara wo ne su. S¢ yehwe edin asem a
etumi nya dodoo kabea. Adeye asem nso tumi fa edinnsiananmu
de ye nsianimu. Kasa no wo mmara bi s¢ s¢ edinnsiananmu a eye
oyefoo ne ade asem hyia a yetwere bo mu. Wei akyi no adeye tumi
fa kabea ahodoo bi te se€ daabi/ngoo kabea. Nanso nsemfua a
yenhwehwemu ama yegye ato mu se gye edin animgyina no nko
saa tebea a yabobo so0o yi biara mu. Se¢ yehwe “wo” a ewd
“merekoda wo fie” mu a, enni su a yebobd so9o yi bi. Wie ma &firi
edin ne adeye ase. Saa nsem a maka wo soro ha yi kyere okwan a
yefa so so asemfua bi hwe se €ye edin anaa adeye. €no nti s¢ yefa
asemfua nnan a yereka ho asem yi mu bi a na yehwe se ebetumi

—

agyina ne ho so a. Yerekyere s¢ ebefa edinnsiananmu anaa adeye
kabea ahodoo no bi anaa. Se asem bi tumi gyina a ennee na yen
nhwehwe mu no adi mu.

6.2 WO a eye edin animgyina

Akan kasa mu no s¢ yenya kasamu bi a etumi gyina ne ho so, na
eno akyi yehunu se wo di saa okasamu no akyi a ctaa ye
preposition. Momma yehwe nhwesoo a ewo aseg ha yi;

1a. Merekoda
1b. Merekoda wao fie

Se yehwe nhwesoo 1a no a yehunu se e€ye okasamu a eda
adwenemu bi adi pefee. Se yehwe 1b, yebehunu se yede kasasin
wo fie atoa dada no so. Kasasin wo fie a yede atoa so no ye
preposihyin kasasin. Aso wobetumi aso ahwe anaa?. Nea wobgye
ne s¢ wode wode saa kasamu yi beko adeye kabea ahodoo no bi
mu s¢ ebia daabi kabea mu. S¢ eba saa a yebenya Merenkoda wo
fie. Eden na wobeka afa ho? Ma yentoa so €, ebia wobenya anoyie.

Nanso enye “wo” biara a yebehunu wo okasamu mu biara na gye
preposihyin. Baee a “wo” bi hye wo okasamu mu ma eye
preposihyin anaa adeye. Momma ychwe saa nhwesoo;

2. Kofi redidi wo fie
3. Kofi wo fie redidi

Yebetumi de ngoo kabea asd “wo”a ewd nhwesoo 2 ne 3 no mu no
ahwe sg yepe s€ yehunu ne su a. S¢ €ba saa a, sei ha emu biara
beye;

2a. Kofi nnidi wo fie
3b. Kofi nni fie redidi

Wei ma yehunu pefee s¢ “wo”a ewd nhwesoo 2 no nsesa wo 2a.
Nanso “wo” a ewd nhwesoo 3 no asase wo 3b aye “nni”. Saa
nsesaec yi ma yetumi ka s “wo” a ewo nhwesoo 3 mu no ye
adeye. Afei yebusa yen ho s€ na deg ewd 2 mu no nso €? Anoyie
ara ne sg, eye preposihyin. €ne fie ka bom ye kasasin baako.

Yebetumi nso de edinnsiananmu asi Kofi anan mu de aso ahwe s¢
ebeye nsianimu ama adeye asem “wo” anaa?. Megyidi s€ yekae
atwere mmra a ekyere sg, s€ edinnsiananmu a ye oyefoo ne adeye
asem hyia a yetwere bom no. Sei na yebenya wo ebere a yede
edinnsiananmu besi Kofi anan mu.

2d. oredidi wo fie
3d. owo fie redidi

€ha nso yehunu se edinnsiananmu a egyina ho ma Kofi no ne wo a
ewd kasamu 3d mu no abom. Wei ma yen adesua no to aso mu
sg, €se€ s€ okasamu bi tumi gyina ne ho so ansa na “wo” atumi adi
dwuma sg preposihyin.

6.3 Sc a eye preposihyin

Asemfua “se” ho adesua te s€¢ wo dea no ara. €ba wo
okasamu akyi (adjunct position). Momma yenhwe nhwesoo a edidi
S09 Vi;

4. Kofi s obaa.
5. Kofi nante sg obaa.

“se” a ewd okasamu mmienu a ewd soro ha yi mu baako ye adeye,
ena baako nso ye anim gyina. Na okwan ben so na yebehunu se
adeye nie na animgyina nso nie. €nye adec a €yt den koraa.
Senea yeyee “wo” no saa ara na yebeye “se” nso. €no nti, yede
ngoo kabea beso ahwe. Nokoresem ne st yebetumi de kabea
ahodoo no nyinaa aso ahwe.

4. Kofi nse obaa.
5. Kofi nnante st obaa.

€deen na yehunu wo kasamu 4 no ho? “sc” afa ngoo kabea a €ne
n-. Na kasamu 5 nso €?, “sg” gyina ho a ngoo kabea biara mmata
ho. Saa ara nso s¢ yede edinnsiananmu nso so hwe a ebeye ara
ne no.

4a. Osg obaa.

5b. Onante sc obaa.

=

Enti asem a yedii kan kaee no aba mu sg, nsemfua a eye edin anim
gyina nsesa ne su no abam.

6.4 Gye (sc)a eye preposihyin

Asemfua gye anaa gye sc nso ye preposihyin wo Akan kasa mu.
Sedec yedi kan aka no, ansa na asemfua biara beyi ne ho adi se
preposihyin wo Akan mu no, €s¢ s€ eba wo okasamu akyi. Saa ara
NSO ne gye anaa gye s¢ nso tec. nhwesod bi nie;

6. Kofi hunu won nyinaa gye (s€) Ama.
7. Kofi baa ha gye Ama

Se yehwe okasamu 6 yi a, yehunu se€ asemfua hunu ne adeye
asem a ewd mu. €na okasamu 7 nso baa ne adeye asem a €wod
mu. Nea enti a yereka saa ne sg, saa nsemfua wei na stumi fa
kabea ahodoo bi te s€¢ ngoo ne ade. Afei nso emu biara tumi fa
edinnsiananmu de ye nsianimu. Momma yechwe senea ebeye.
Yebedi kan ahwe ngoo kabea;

6. Kofi nhunu won nyinaa gye (s€) Ama.

7. Obaa ha gye Ama.

€ha nso yehunu se gye mfa edinnsiananmu anaa ngoo. Ne saa nti
enye edin, ena enye adeye nso. Na mmom cye preposihyin a €de
ayonkofa ba edin mmienu ntam.

6.5 Beye a gye preposihyin

Asemfua “beye” ye preposihyin a ne su ye sononko koraa
fii mmiensa a yeka ho asem dada no ho. Saa preposihyin yi ka
akontabudee ne nna ho asem. Afei nso €no nko ara ne preposihyin
a ehye okasamu mu. Nhwesoo a edidi soo yi beboa yen ama yete
asec yie.

8. Kofi adi mfee beye du
9. Meba beye fiada

10. Mewo beye nsia.

Edin animgyina wei su baako nso ne sg, eno nko ara ne animgyina
a yetumi gya anaa vyi firi okasamu mu ma no ye yie ma okasamu no
to a aso mu. Nanso yede asemfua beye ba mu wo abere a yenye
yen ho nni wo asem bi ho. Adeye nsem a ewo 8, 9, ne 10 mu ne
adi, -ba, ena -wd nninisod nninisod. Asemfua beye ne du, beye ne
fiada ena beye ne nsia mu biara kabom ye kasasin senea yekaa no
mfitiase€ no.

Ne korakora no, adesua wei ama yehunu se asemfua biara kuo a
€WOD mu no, st eye edin 0, adeye o, preposihyin o, egyina asemfua
koro no su ne ne gyinabere wo okasamu mu.

Unit summary

Assignment

Assessment

@ 2 marks for each definition.

2 each for each explanation.

Assessment

Lesson 8 -NKAKUHO (REDUPLICATION)

Upon completion of this unit you will be able to:

Outcomes

7.0 NKAKUHO

Sedee ne din tee no, nkakuho ye asemfua bi a yeka aku ho
anaasg yeati ne ka no mu. Etumi ba se yeti asemfua no mu anaa ne

fa bi.
nhwesoo
pa papa
tu tutu

44

pra prapra
wo wOowo

Ebi nsi wo ho a asennua no ne ne nkakuho no nsakraee kakra ba
mu.

nhwesoo

dwo dwodwo
bo bobo
hwe  hwehwe
ka keka

St yehwe saa nhwesoo a ewo soro ha yi a yehunu s¢ nkakuho no wo
afaafa mmienu. Weinom ne asennua no ankasa ne nsianimu. Sg
yehwe ne nhyehyeee a yehunu sg,

(a) anom nnyegyeeg koro no ara na €si ne ho so wo nsianimu no mu.
(b) enne nnyegyeec a ewd nsianimu no asakra aye dee ewo soro.

(d) enne nnyegyeee no ye kurukuruwa wo asennua no mu a, saa ara
NSO ha nsianimu no de€ no nso tee.

Yewd nsemfua bi nso a yetumi ka ku ho bebree te se:
bobo bobobobo bobobobobobo
twitwa twitwatwitwa twitwatwitwatwitwa

7.1 Adeyt asem nkakuho

Nkakuho a tye adeye asem ne adeye asem a yeaka aku ho. €se se
yehye no nso sg, adeye asem bi wo ho a n’abosee no ye nkakuho.

Nhwesoo a ewo soro ha yi mu bi ye adeye asem. Nsem bi te se:
nhwesoo
tu tutu
pra  prapra
wo wowo

dwo dwudwo

i

bo bobo

hwe  hwehwe

ka keka

kan  kenkan
bobo bobobobo
twitwa twitwatwitwa

Adeye nsemfua bi wo ho a woanka anku ho a nteasee mma mu.

nhwesoo

(a) daadaa s.e. Kofi daadaa Ama.
(b) sese s.e. sese sika no ma me.

(d) fufu s.e. fufu to ma Akosua.
(e) susu s.e. Mesusu s¢ Kwaku beba.

7.1.1 Adeyte asem nkakuho dwumadie

s¢ asemfua a yeka aku ho no ye adeye a, na erekyere s¢ adeye no
ako so aboro baako.

nhweso?

(a) do s.e. Kofi ado mfikyire ho.
(b) dodo s.e. Kofi adodo mfikyire ho.
2. adeye a yeka aku ho tumi kyere nnipa dodoo a eyee biribi anaa wowo

tebea bi mu.

Nhwesod
(a) da s.e. Kofi ada.

(b) deda s.e. Kofi ne Ama adeda .
esan nso tumi kyere ayetia dodoo a ewo okasamu bi mu.

nhwesoo

(a) fre s.e.  fre no ma me.

(b) frefre  s.e. frefre won ma me .

(d) kye s.e. kye akoko no ma Abenaa.

(e) kyekye s.e. kyekye nkoka no ma no.

(¢) hye s.e. hye dua no.

(f) hyehye s.e. hyehye nnua no.

nkakuho ma adeys a ¢fa ayedec dane dee emfa ayedes.

nhwgsoo

(a)di s.e. Amakye adi aduane no.

(b) didi s.e. Amakye adidi.

nkakuho bi nso wo ho a etumi ma adeye asem bi a emfa ayedee fa
ayedee.

nhwesoo

(a) da s.e. *Ama da abofra no.

(b) deda s.e. Ama deda Abofra no.

nkakuho tumi ma adeye asem bi nteasee sakra.

nhwesoo

) Kofi rehwe Ama

Kofi rehwehwee Ama.
ansa na adeye asem bi bedane din no gye s¢ yeka aku ho.

nhwesoo

(a) didi s.e. Odidifoo
(b) kyere s.e. Okyerekyerefoo.

7.2 Nkyerekyeremu nkakuho

Nkyerekyeremu nkakuho ye nkyerekyeremu nsem a yeka aku ho.
Ewo mu ahodoo mmienu. Det yeka aku ho baako ne nea ¢boro
saa.

nhwesoo

sini asiniasini asiniasiniasini
kete(wa) nketenkete nketenketenkete
de(w) dede dedeede (ak)
de(w) deede deedeede (As)
ten tenten tenteenten

5

Se yehwe asem bi te s¢ “ten” a yehunu se eno nko ara ntumi nnyina
ne ho so mma nteasee mma mu. €ye mafiim a entumi nnyina ne ho
so. Yetaa nya nsemfua bi te sg,

(a) ten s.e oguanten, (a)beten, asubonten.

Yentumi nka se:
*(b) oguan no y¢ ten

saa ara na asemfua bi te s¢ “tan” nso ntumi ntumi mmata edin ho,
st ebia:

(a) Aboa yi ho ye tan.

Yentumi nka s¢”
*(b) Aboatan

7.2.1 Nkyerekyeremu nkakuho dwumadie

Nkyerekyeremu nkakuho tumi di dwuma a edidi so92 vyi:

(1) etumi kyere anooden anaase senea emu duro tee. Mpre dodoo a
yeka nkyerekyeremu nsem bi ku ho no na yepe se yekyere asem bi
anooden ne emu duro.

nhwgsoo

(a) Kofi tu mmirika papa.
(b) Kofi tu mmirika papaapa.
(d) Kofi tu mmirika papapapapapa.
Se yehwe saa nhwesoo yi a yehunu se (d) mu ye duru sene (b)
enna (b) mu nso ye duru sene (a).

(2) St yehwe nkyerekyeremu adesua no a, yehunu s€ emu bi wo ho a
ewo edin kasasin mu na €bi nso nni edin kasasin mu. Nea nni edin
kasasin mu no, emu bi wo ho a s¢ yeka ku ho dee gtumi ba edin
kasasin mu.

nhwgsoo

(a) fe s.e. Obaa no ho ye fe
(b) feefe s.e. Obaa feefe.
(3) nkyerekyeremu a yeka aku ho mpre nsa tumi dane ye adeye mu
kyerefoo.

(a) Kofi aye no ho dendeenden.

(b) Obaa no aye no ho feefeefe.

7.3.1 Edin nkakuho

Erekame aye s¢ edin a yeka ku ho nyinaa wo dodoo kabea mu.

Nhwesoo

dua nnua nnuannua
abofra mmofra mmoframmofra
kasece nkasee nkaseenkasee.
po apo apoapo.

nsuo nsuo nsuonsuo.

bea mmea mmeammea

7.3.2 Edin asem nkakuho dwumadie

(1) Edin asem a yeka aku ho kyere ne dodoo kabea.

nhwesoo

bea(e) mmea(e) mmeammea
abofra mmofra mmoframmofra
Kasee nkasee nkaseenkasee.

(2) €taa ba se edin a yeka aku ho no dane nkyerekyeremu.
Nhwesoo
(a) dua : nnuannua
Bankye no ye nnuannua.
(b) kasee : nkaseenkasee
Nnam no ye nkaseenkasee.
(d) po : apoapo
Ahwedwee no ye apoapo.
(e) nsuo : nsuonsuo

Nkwan no ye nsuonsuo.

|

